
Ribhuproktam Prapanchasya Brahmatvanirupanam

ಋಭುಪ್ರೋಕ್ತಂ ಪ್ರಪಂಚಸ್ಯ ಬ್ರಹ್ಮತ್ವನಿರೂಪಣಂ

(ಸರ್ವಂ ಬ್ರಹ್ಮೇತಿ ಕೇವಲಂ)
(ಋಭುನಿದಾಘಸಂವಾದೇ)
ಭೂಯಃ ಶೃಣು ನಿದಾಘ ತ್ವಂ ಸರ್ವಂ ಬ್ರಹ್ಮೇತಿ ನಿಶ್ಚಯಂ .

ಸುದುರ್ಲಭಮಿದಂ ನೄಣಾಂ ದೇವಾನಾಮಪಿ ಸತ್ತಮ .. 8.28..

ಇದಮಿತ್ಯಪಿಯದ್ರೂಪಮಹಮಿತ್ಯಪಿಯತ್ಪುನಃ .
ದೃಶ್ಯತೇ ಯತ್ತದೇವೇದಂ ಸರ್ವಂ ಬ್ರಹ್ಮೇತಿ ಕೇವಲಂ .. 8.29..

ದೇಹೋಽಯಮಿತಿ ಸಂಕಲ್ಪಸ್ತದೇವ ಭಯಮುಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.30..

ದೇಹೋಽಹಮಿತಿ ಸಂಕಲ್ಪಸ್ತದಂತಃಕರಣಂ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.31..

ದೇಹೋಽಹಮಿತಿ ಸಂಕಲ್ಪಃ ಸ ಹಿ ಸಂಸಾರ ಉಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.32..

ದೇಹೋಽಹಮಿತಿ ಸಂಕಲ್ಪಸ್ತದ್ಬಂಧನಮಿಹೋಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.33..

ದೇಹೋಽಹಮಿತಿಯಜ್ಜ್ಞಾನಂ ತದೇವ ನರಕಂ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.34..

ದೇಹೋಽಹಮಿತಿ ಸಂಕಲ್ಪೋ ಜಗತ್ಸರ್ವಮಿತೀರ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.35..

ದೇಹೋಽಹಮಿತಿ ಸಂಕಲ್ಪೋ ಹೃದಯಗ್ರಂಥಿರೀರಿತಃ .
ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.36..

ದೇಹತ್ರಯೇಽಪಿ ಭಾವಂಯತ್ತದ್ದೇಹಜ್ಞಾನಮುಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.37..

ದೇಹೋಽಹಮಿತಿಯದ್ಭಾವಂ ಸದಸದ್ಭಾವಮೇವ ಚ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.38..

ದೇಹೋಽಹಮಿತಿ ಸಂಕಲ್ಪಂ (ಸಂಕಲ್ಪಃ) ತ್ಪ್ರಪಂಚಮಿಹೋಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.39..

ದೇಹೋಽಹಮಿತಿ ಸಂಕಲ್ಪಸ್ತದೇವಾಜ್ಞಾನಮುಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.40..

ದೇಹೋಽಹಮಿತಿಯಾ ಬುದ್ಧಿರ್ಮಲಿನಾ ವಾಸನೋಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.41..

ದೇಹೋಽಹಮಿತಿಯಾ ಬುದ್ಧಿಃ ಸತ್ಯಂ ಜೀವಃ ಸ ಏವ ಸಃ .
ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.42..

ದೇಹೋಽಹಮಿತಿ ಸಂಕಲ್ಪೋ ಮಹಾನರಕಮೀರಿತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.43..

ದೇಹೋಽಹಮಿತಿಯಾ ಬುದ್ಧಿರ್ಮನ ಏವೇತಿ ನಿಶ್ಚಿತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.44..

ದೇಹೋಽಹಮಿತಿಯಾ ಬುದ್ಧಿಃ ಪರಿಚ್ಛಿನ್ನಮಿತೀರ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.45..

ದೇಹೋಽಹಮಿತಿಯಜ್ಜ್ಞಾನಂ ಸರ್ವಂ ಶೋಕ ಇತೀರಿತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.46..

ದೇಹೋಽಹಮಿತಿಯಜ್ಜ್ಞಾನಂ ಸಂಸ್ಪರ್ಶಮಿತಿ ಕಥ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.47..

ದೇಹೋಽಹಮಿತಿಯಾ ಬುದ್ಧಿಸ್ತದೇವ ಮರಣಂ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.48..

ದೇಹೋಽಹಮಿತಿಯಾ ಬುದ್ಧಿಸ್ತದೇವಾಶೋಭನಂ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.49..

ದೇಹೋಽಹಮಿತಿಯಾ ಬುದ್ಧಿರ್ಮಹಾಪಾಪಮಿತಿ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.50..

ದೇಹೋಽಹಮಿತಿಯಾ ಬುದ್ಧಿಃ ತುಷ್ಟಾ ಸೈವ ಹಿ ಚೋಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.51..

ದೇಹೋಽಹಮಿತಿ ಸಂಕಲ್ಪಃ ಸರ್ವದೋಷಮಿತಿ ಸ್ಮೃತಂ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.52..

ದೇಹೋಽಹಮಿತಿ ಸಂಕಲ್ಪಸ್ತದೇವ ಮಲಮುಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.53..

ದೇಹೋಽಹಮಿತಿ ಸಂಕಲ್ಪೋ ಮಹತ್ಸಂಶಯಮುಚ್ಯತೇ .

ಕಾಲತ್ರಯೇಽಪಿ ತನ್ನಾಸ್ತಿ ಸರ್ವಂ ಬ್ರಹ್ಮೇತಿ ಕೇವಲಂ .. 8.54..

.. ಇತಿ ಶಿವರಹಸ್ಯಾಂತರ್ಗತೇ ಋಭುಪ್ರೋಕ್ತಂ ಪ್ರಪಂಚಸ್ಯ ಬ್ರಹ್ಮತ್ವನಿರೂಪಣಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 8 . 28-54..

- .. shrIshivarahasyam . shankarAkhyaH ShaShThAMshaH . adhyAyaH 8 . 28-54..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

